
Денешниот поtкаст е посветен на сите кои се
заинтересирани за модата и носат свесни избори
кои имаат вистинско влијание врз нашата планета.
Ќе се фокусираме на еколошки материјали кои
предизвикуваат револуција во модната
индустрија и ќе го продлабочиме нашето
разбирање за органскиот памук, конопот,
бамбусот и рециклираните текстили. Содржината
е поделена во три епизоди.

            ОРГАНСКИ ПАМУК – МЕКАТА РЕВОЛУЦИЈА
Добредојдовте во нашиот поткаст посветен на одржливата мода! Во оваа прва
епизода ќе нурнеме во светот на органскиот памук, кој често се нарекува „меката
револуција“ во одржливата мода. Оваа еколошка алтернатива на
конвенционалниот памук сè повеќе добива популарност благодарение на своите
бројни придобивки како за животната средина така и за здравјето.
 
            ШТО Е OРГАНСКИ ПАМУК?
Најпрво, да разјасниме што всушност претставува органскиот памук. За разлика од
традиционалниот памук, органскиот памук се одгледува без употреба на
синтетички пестициди, хербициди и вештачки ѓубрива. Секое влакно што се
користи во неговото производство потекнува од природни извори, што го прави
побезбеден избор и за животната средина и за работниците.

            ЗОШТО Е ВАЖЕН ОРГАНСКИОТ ПАМУК?
Значењето на органскиот памук оди подалеку од самиот начин на одгледување. Во
одгледувањето на органски памук се користи приближно 71% помалку вода од
конвенционалното производство на памук, што го прави далеку поодржлива
опција.

ЕПИЗОДА 1: ОРГАНСКИ ПАМУК

Ова е особено важно во време кога глобалните водни ресурси се под голем притисок.
Со избегнување на штетни хемикалии, одгледувањето органски памук спречува
загадување на почвата и водата, што придонесува за поздрави екосистеми и
подобро здравје за земјоделците кои го одгледуваат.

              КАКВО ЗНАЧЕЊЕ ИМА  ОРГАНСКИОТ ПАМУК ЗА ПОТРОШУВАЧИТЕ?

Органскиот памук нуди низа придобивки за потрошувачите. Облеката изработена од
органски памук не само што е поиздржлива, туку и нежна за кожата, што ја прави
идеална за лица со чувствителна кожа или алергии. Избирањето органски памук
значи поддршка на мода која не придонесува за деградација на животната средина.

             
              ДАЛИ ИЗБОРОТ НА ЕКОЛОШКИ ПРОИЗВОДИ НОСИ ПОВИСОКИ 
             ТРОШОЦИ?

Еден од предизвиците поврзани со органскиот памук е неговата често повисока
цена. Сепак, инвестирањето во органски памук значи поддршка на поодржливи
земјоделски практики, поправедни плати за земјоделците и подолготраен производ.
Тоа е избор што ја одразува посветеноста кон одржлива и етичка мода.
Се надеваме дека оваа епизода ви помогна подобро да разберете зошто органскиот
памук претставува одлична алтернатива на конвенционалните материјали. Ви
благодариме што бевте со нас на ова патување низ светот на одржливата мода и ве
охрабруваме да ја проследите епизода 2, каде што ќе разговараме за уште еден
иновативен материјал што значително го обликува текстилниот сектор!

Проектот е кофинансиран од Европската Унија. Искажаните ставови и мислења се само на
авторот(ите) и не мора да ги одразуваат ставовите на Европската унија или Европската
извршна агенција за образование и култура (EACEA). Европската Унија, и EACEA не се
одговорни за нив.

Сите резултати развиени во рамките на проектот „STOP FAST FASHION“ се достапни под
отворени лиценци (CC BY-SA 4.0 DEED). Истите можат да се користат бесплатно и без
ограничувања. Забрането е копирање или обработка на овие материјали во целост или
делумно без дозвола на авторот. Доколку се користат резултатите, неопходно е да се признае
изворот на финансирањето и неговите автори.


